КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Тöдöмлун донъялысь республиканскöй юöр шöрин"
Коми Республикаса государственнöй учреждение артмöдöм йылысь

Медым организационно-техническöя да юöрöн могмöдны Коми Республикаын öтувъя государственнöй экзамен нуöдöм да велöдан юкöнын государственнöй политика збыльмöдöмын отсавны велöдан учреждениеяслы учебно-методическöя, Коми Республикаса Правительство шуис:

1. Артмöдны "Тöдöмлун донъялысь республиканскöй юöр шöрин" Коми Республикаса государственнöй учреждение (водзö – учреждение).

2. Учреждение пыртны Коми Республикаса йöзöс велöдан да вылыс тöдöмлун министерство ведомство улö.

3. Коми Республикаса йöзöс велöдан да вылыс тöдöмлун министерстволы:

лöсьöдöм пöрадок серти нуöдны учреждение артмöдöм кузя колана организационнöй мероприятиеяс;

лöсьöдны да вынсьöдны Коми Республикаса эмбур министерствокöд сёрнитчöм серти учреждениелысь устав;

лöсьöдöм пöрадок серти индыны учреждениеöн веськöдлысьöс да кырымавны сыкöд удж договор.

4. Коми Республикаса сьöм овмöс министерстволы: 

учреждение видзöм вылö 2004 воын рöскод могмöдны сiйö тшöт весьтö да сы мында, мыйта артыштöма 2004 во вылö Коми Республикаса республиканскöй бюджетын "Велöдöм" юкöнын;

2005 во да водзö вояс вылö Коми Республикаса республиканскöй бюджет лöсьöдiгöн водзвыв артыштны сьöм "Велöдöм" юкöнын учреждение видзöм вылö;

артыштны индöм пöрадок серти "2004 во вылö Коми Республикаса республиканскöй бюджет йылысь" Коми Республикаса Оланпасö вежсьöмъяс пыртöм тайö шуöмлöн 1 пункт олöмö пöртöм могысь.

5. Тайö шуöмсö олöмö пöртöм бöрся видзöдны Коми Республикаса Юралысьöс вежысь В.И.Скоробогатовалы.

Коми Республикаса Юралысь                                                 В.Торлопов

Сыктывкар

2004 вося июнь 4 лун

96 №

исп. Исакова

1491 пас


